
ԱՄՓՈՓԱԹԵՐԹ
«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ – ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարություն
	01/11-4/9270-2026

	
	10․04․2026թ․ 

	Առաջարկություններ և առարկություններ չկան 
	Ընդունվել է ի գիտություն։

	ՀՀ կրթության, գիտության, մշակույթի և սպորտի նախարարություն
	01/20.1/11405-2026

	
	08․04․2026թ․ 

	Հայտնում ենք, որ «Հյուսիս-հարավ ճանապարհային միջանցքի ներդրումային ծրագիր – Ծրագիր 2-ի շրջանակներում Հայաստանի Հանրապետության Արագածոտնի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ դիրքորոշում հայտնելու նպատակով անհրաժեշտություն է առաջացել իրականացնել լրացուցիչ ուսումնասիրություններ:
      Ելնելով վերոգրյալից՝ ուսումնասիրությունների ավարտից հետո ՀՀ ԿԳՄՍ նախարարությունը կհայտնի իր դիրքորոշումը:
	 Ընդունվել է ի գիտություն։ 

	ՀՀ կրթության, գիտության, մշակույթի և սպորտի նախարարություն
	01/20.1/13047-2026

	
	21․04․2026թ․

	ՀՀ կրթության, գիտության, մշակույթի և սպորտի նախարարությունը «Հյուսիս-հարավ ճանապարհային միջանցքի ներդրումային ծրագիր – Ծրագիր 2-ի շրջանակներում Հայաստանի Հանրապետության Արագածոտնի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ առարկություններ չունի, սակայն տեղեկացնում ենք, որ համաձայն ՀՀ կառավարության 2002 թ. ապրիլի   20-ի № 438 որոշման 43-րդ կետի՝ հիմնարկները, իրավաբանական և ֆիզիկական անձինք աշխատանքների կատարման ժամանակ պատմական, գիտական, գեղարվեստական և այլ մշակութային արժեք ունեցող հնագիտական և մյուս օբյեկտների հայտնաբերման պահից պարտավոր են դադարեցնել աշխատանքները և դրա մասին անհապաղ հայտնել լիազորված մարմնին:
	Ընդունվել է ի տնօրինություն։

	ՀՀ Արագածոտնի մարզպետարանի աշխատակազմ
	01//02276-2026

	
	06․04․2026թ․

	«Հյուսիս-հարավ ճանապարհային միջանցքի ներդրումային ծրագիր–Ծրագիր 2-ի շրջանակներում Հայաստանի Հանրապետության Արագածոտնի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագիծը ներկայացվել էր նաև Աշտարակ, Թալին և Շամիրամ համայնքների ղեկավարների քննարկմանը:
Ներկայացված որոշման նախագծի վերաբերյալ համայնքների ղեկավարների և ՀՀ Արագածոտնի մարզպետի աշխատակազմի կողմից դիտողություններ և առաջարկություններ չկան:
	Ընդունվել է ի գիտություն։

	ՀՀ շրջակա միջավայրի նախարարություն 
	1/01.8/3083-2026

	
	10․04․2026թ․ 

	[bookmark: _Hlk184227183]Առաջարկություններ և առարկություններ չկան
	Ընդունվել է ի գիտություն։

	Կադաստրի կոմիտե 
	ՍԹ/6716-2026

	
	07.04.2026թ․

	ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ դիտարկումները.
Նախագծի փաթեթում ներառված հանրության գերակա շահ ճանաչվող տարածքների շրջադարձային կետերը կադաստրային քարտեզում արտացոլելիս պարզվել է, որ Նախագծի N 1 հավելվածում ներկայացված ցանկում նշված 02-003-0214-0621, 02-057-0109-0339, 02-057-0109-0350, 02-057-0109-0355, 02-057-0109-0357 կադաստրային ծածկագրերով հողամասերը գործող կադաստրային քարտեզում և քննարկվող տարածքների վեկտորային ձևաչափում (այսուհետ՝ Ձևաչափ ) առկա չեն, իսկ 02-061-0050-0022 կադաստրային ծածկագրով հողամասը առկա չէ Ձևաչափում։
Միաժամանակ հայտնում ենք, որ Նախագծի N 1 հավելվածում ներկայացված ցանկում նշված 02-104-0124-0035 կադաստրային ծածկագրով հողամասի սահմաններում ըստ Ձևաչափի հանրային գերակա շահ ճանաչվող տարածք առանձնացված չէ։
Տեղեկացնում ենք նաև, որ Ձևաչափում առկա է առանձնացված տարածք որի շրջադարձային կետերը կադաստրային քարտեզում արտացոլելիս իր մեջ ներառում է 02-104-0124-0036 և 02-104-0124-0045 կադաստրային ծածկագրերով հողամասերի հատվածներ, որոնք ընդգրկված չեն Նախագծի N 1 հավելվածում ներկայացված ցանկում:
Հաշվի առնելով վերոգրյալը, առաջարկում ենք ևս մեկ անգամ ճշգրտել հանրային գերակա շահ ճանաչվող տարածքների սահմաններում ներառվող գույքերի ցանկերը և ըստ անհրաժեշտության համապատասխան փոփոխություններ կատարել Նախագծի հավելվածներում:
	Ընդունվել է։   
Նախագծի N 1 հավելվածով նախատեսված ցանկը վերանայվել է, մասնավորապես 02-003-0214-0621, 02-057-0109-0339, 02-057-0109-0350, 02-057-0109-0355, 02-057-0109-0357 կադաստրային ծածկագրերը փոխարինվել են օտարման գոտու սահմաններում գտնվող համապատասխանաբար՝ 02-003-0214-0656, 02-057-0109-0901, 02-057-0109-0914, 02-057-0109-0897, 02-057-0109-0895 կադաստրային ծածկագրերով, իսկ 02-104-0124-0035 կադաստրային ծածկագիրը փոխարինվել է 02-104-0124-0045 կադաստրային ծածկագրով։
[bookmark: _GoBack]Նախագծի թիվ 2 հավելվածով սահմանված   օտարման գոտին ճշգրտվել է, որի սահմաններում ներառվել է 02-061-0050-0022 կադաստրային ծածկագիրը, իսկ 02-104-0124-0036 կադաստրային ծածկագիրը օտարման գոտու սահմաններից հանվել է, քանի որ նախագածային լուծումների հստակեցման արդյունքում տվյալ տարածքը չի գտնվում օտարման գոտու սահմաններում։

	ՀՀ կրթության, գիտության, մշակույթի և սպորտի նախարարություն
	01/20.1/14165-2026

	
	30.04.2026թ․ 

	«Հյուսիս-հարավ ճանապարհային միջանցքի ներդրումային ծրագիր – Ծրագիր 2-ի շրջանակներում Հայաստանի Հանրապետության Արագածոտնի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ լրացուցիչ քննարկման և տեղանքի ուսումնասիրության արդյունքում պարզվել է, որ Ներքին Սասնաշեն բնակավայրի վարչական տարածքում գտնվող 02-074-0214-0014 կադաստրային ծածկագրով հողամասի տարածքը համընկնում է «ԲՆԱԿԱՏԵՂԻ» հուշարձանի (պետական ցուցիչ՝ 2.74.7) տարածքի հետ, իսկ Կոշ բնակավայրի վարչական տարածքում գտնվող 02-061-0122-0001 կադաստրային ծածկագրով հողամասի տարածքը համընկնում է «ԲՆԱԿԱՏԵՂԻ» հուշարձանի (պետական ցուցիչ՝ 2.61.19) տարածքի հետ:
Ելնելով վերոգրյալից՝ խնդրում ենք նշյալ հողամասերում աշխատանքներն իրականացնել հնագետի հսկողությամբ:


	Ընդունվել է ի տնօրինություն։ 


	ՀՀ արդարադատության նախարարություն
	/27.1.2/26234-2026

	
	20․05․2026թ․ 

	1․ Նախագծի 2-րդ կետով նախատեսվում է՝ հաստատել հանրության գերակա շահ ճանաչված տարածքների օտարման գոտին՝ համաձայն հավելվածի:
Վերոգրյալի առումով նշենք, որ անհրաժեշտ է հստակեցնել, թե որ հավելվածի մասին է խոսքը, նշենք, որ եթե խոսքը N 2 հավելվածի մասին է, ապա դրա վերաբերյալ անհրաժեշտ է կատարել համապատասխան նշում։
2․ Նախագիծն անհրաժեշտ է խմբագրել՝ համապատասխանեցնելով «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի  կարգավորումներին։ Մասնավորապես՝ «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «զ» պարբերությամբ նախատեսված է, որ հանրության գերակա շահ ճանաչելու մասին կառավարության որոշման մեջ, ի թիվս այլնի, նշվում են նաև օտարման նպատակի իրագործումը սկսելու և ավարտելու վերջնաժամկետները (տվյալ պարագայում Մ1, Երևան-Գյումրի-Հայաստանի Հանրապետության սահման միջպետական նշանակության ավտոմոբիլային ճանապարհի Աշտարակ-Թալին 34 կմ հատվածի կառուցման սկսելու և ավարտելու վերջնաժամկետները), որի վերաբերյալ կարգավորումները, սակայն, Նախագծում բացակայում են։
3․ Նախագծի 3-րդ կետի 2-րդ ենթակետում առկա «։» կետադրական նշանն անհրաժեշտ է փոխարինել «․» կետադրական նշանով։
	1․ Ընդունվել է։ 
Նախագծի 2-րդ կետում կատարվել է համապատասխան լրացում։ 









2․ Ընդունվել է։ 
Նախագծի 3-րդ կետի 3-րդ ենթակետով նախատեսվել են օտարման նպատակի իրագործումը սկսելու և ավարտելու վերջնաժամկետները։

















3․ Ընդունվել է ։ 
Առաջարկվող փոփոխությունը կատարվել է։ 

	ՀՀ վարչապետի աշխատակազմի սոցիալական հարցերի վարչություն
			10․06․2026թ․ 

	
	02/12.93/18569-2026

	1. [bookmark: _Hlk232010685]Նախագծի 1-ին կետով նախատեսվում է Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի շրջանակներում Մ1, Երևան-Գյումրի-Հայաստանի Հանրապետության սահման միջպետական նշանակության ավտոմոբիլային ճանապարհի Աշտարակ-Թալին 34 կմ հատվածի  վերակառուցումն ապահովելու նպատակով՝ որոշման N 1 հավելվածում նշված հողամասերի՝  որոշման N 2 հավելվածում նշված օտարման գոտու սահմաններում ներառված հատվածների նկատմամբ ճանաչել հանրության գերակա շահ։ Հաշվի առնելով, որ ՀՀ կառավարության 2002 թվականի մայիսի 29-ի N 628 որոշմամբ հաստատված Հայաստանի Հանրապետության Արագածոտնի մարզի պատմության և մշակույթի անշարժ հուշարձանների պետական ցուցակում ներառված են բազմաթիվ պատմության և մշակույթի անշարժ հուշարձաններ Արագածոտնի մարզի Աշտարակ, Թալին քաղաքներում, առաջարկում ենք նախագծում ամրագրել, որ որոշման հավելվածներում նշված տարածքների կապակցությամբ օտարման գործընթացն իրականացվելու է  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի և Հայաստանի Հանրապետության կառավարության 2002 թվականի ապրիլի 20-ի «Պատմության և մշակույթի անշարժ հուշարձանների պետական հաշվառման, ուսումնասիրման, պահպանության, ամրակայման, նորոգման, վերականգնման և օգտագործման կարգը հաստատելու մասին» N 438 որոշման պահանջների հաշվառմամբ։ 
	
1․ Ընդունվել  է։
Նախագծի 3-րդ կետի 5-րդ ենթակետը լրամշակվել է։

	ՀՀ վարչապետի աշխատակազմի  տարածքային զարգացման և շրջակա միջավայրի հարցերի վարչություն 
			10․06․2026թ․ 

	
	02/12.93/18569-2026

	1. Նախագծի 3-րդ կետի 5-րդ ենթակետում խմբագրման կարիք ունի «օտարման գործընթացն իրականացվում է «Հանրության գերակա շահերի ապահովման նպատակով սեփականության օտարման մասին» ձևակերպումը, անհրաժեշտության դեպքում՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի դրույթները։
2. Հաշվի առնելով «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի գ) կետի պահանջները՝ առաջարկում ենք քննարկել Նախագծով նախատեսվող օտարման ենթակա սեփականության իրավունքի օբյեկտների հասցեները Նախագծում ներառելու հնարավորության հարցը՝ նկատի ունենալով, որ «Գույքի նկատմամբ իրավունքների պետական գրանցման մասին» օրենքի 2-րդ հոդվածի համաձայն՝ անշարժ գույքի հասցեն վավերապայմանների որոշակիորեն համակարգված համախումբ է, որով միանշանակորեն որոշվում է հասցեավորման օբյեկտի տեղը բնակավայրում և որը պարունակում է առնվազն հետևյալ վավերապայմանները` մարզ, համայնք, ներբնակավայրային աշխարհագրական օբյեկտ (թաղամաս, հրապարակ, փողոց, պողոտա, նրբանցք, անցում, փակուղի, զբոսայգի և այլն), անշարժ գույքի հերթական համարը։
3. Առաջարկում ենք Նախագծի փաթեթում ներառել նաև Նախագծով նախատեսվող օտարման ենթակա սեփականության իրավունքի օբյեկտների անշարժ գույքի նկատմամբ իրավունքների պետական գրանցման վկայականները։
	1․ Ընդունվել է։ 
      Նախագծի 3-րդ կետի 5-րդ ենթակետը խմբագրվել է։







2․ Չի ընդունվել։ 
 «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «գ» կետով սահմանված նորմի կիրառումը պայմանավորված է «կամ» շաղկապող, այսինքն՝ հանրության գերակա շահ ճանաչվելու որոշման մեջ կարող է նշվել կամ օտարվող գույքի հասցեն, կամ գտնվելու վայրը։ 
Հիմք ընդունելով վերոգրյալը և ղեկավարվելով «Նորմատիվ իրավական ակտերի» մասին օրենքի 16-րդ հոդվածի 3-րդ կետի 1-ին ենթակետի պահանջներով՝ նախագծի Հավելված N 1-ում նշված է օտարվող գույքի գտնվելու վայրը (մարզը, համայնքը, բնակավայրը), իսկ  հասցեն նշելու անհրաժեշտություն չկա։ 








3․ Չի ընդունվել։  
«Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «գ» կետի համաձայն՝ գույքի նկատմամբ սեփականության իրավունքի պետական գրանցման վկայականի տվյալներն որոշման նախագծի մեջ ներառվում են՝ դրանց առկայության դեպքում։ 
Տվյալ դեպքում՝ օտարվող գույքի վերաբերյալ փաստաթղթերը հավաքագրվում են նկարագրության արձանագրության կազմման ընթացքում և, հետևաբար հանրության գերակա շահ ճանաչելու մասին որոշման նախագծի ընդունման փուլում սեփականության իրավունքի պետական գրանցման վկայականները ձեռքբերողի, լիազոր մարմնի տրամադրության տակ առկա չեն, ուստի դրանք հնարավոր չէ կցել  նախագծին։ 

	ՀՀ վարչապետի աշխատակազմի իրավաբանական հարցերի վարչություն
			10․06․2026թ․ 

	
	02/12.93/18569-2026

	Նախագծի 3-րդ կետի 3-րդ ենթակետով օտարման նպատակի իրագործման սկզբի ժամկետ է նշված 2023 թվականի նոյեմբերի 13-ը, մինչդեռ անհասկանալի է նման ժամկետի սահմանումը:
	Ընդունվել է։ 
Նախագծի 3-րդ կետի 3-րդ ենթակետը լրամշակվել է։ 



